
2.Аудит хийсэн санхүүгийн тайлан, төсвийн гүйцэтгэл
2.1 Аудит хийсэн Санхүүгийн байдлын тайлан
Тайлант хугацаа: 2021 оны 12 дугаар сарын 31-ний өдрөөр дуусгавар болсон тайлан

/төгрөгөөр/

2.2 Аудит хийсэн Санхүүгийн үр дүнгийн тайлан

2.4 Аудит хийсэн Мөнгөн гүйлгээний тайлан

2.5 Аудит хийсэн Төсвийн гүйцэтгэлийн тайлан

2.6 Аудит хийсэн Нэмэлт төсвийн гүйцэтгэлийн тайлан
Тайлант хугацаа: 2021 оны 12 дугаар сарын 31-ний өдрөөр дуусгавар болсон тайлан

/төгрөгөөр/

3. Аудитын тайлан

3.1 Ерөнхий зүйл
Төрийн аудитын тухай хуулийн 20 дугаар зүйлийн 20.1-д “Төрийн аудитын

байгууллага аудитын дүнд үндэслэн дүгнэлт, зөвлөмж бүхий аудитын тайлан гаргана.”
гэж заасны дагуу Баянтэс сумын ЗДТГ-ын 2021 оны 12 дугаар сарын 31-ний өдрөөрх
санхүүгийн тайлан, төсвийн гүйцэтгэлд хийсэн санхүүгийн тайлангийн аудитын тайланг
танилцуулж байна.

Аудитын тайланд шалгагдагч этгээд, түүний орчин, аудитад хамааралтай дотоод
хяналт, нягтлан бодох бүртгэл, холбогдох санхүүгийн тайлагналын үзэл баримтлалын
талаар болон аудитын явцад илрүүлсэн алдаа, зөрчил, гаргасан шийдэл, анхаарал
татахуйц бусад чухал асуудал болон аудитын санал дүгнэлт, түүний үндэслэлийг
хураангуйлан толилуулав.

Энэхүү тайланд шалгагдагч этгээдэд Баянтэс сумын ЗДТГ-тай холбоотой өгсөн
зөвлөмжүүдийг тусгасан болно.

Аудитыг Улиастай ван аудит ХХК-ийн ахлах аудитор П.Ганцолмон, аудитор
Д.Гэрэлхүү нар гүйцэтгэж, хяналтыг ахлах аудитор Б.Дагвасүрэн, тэргүүлэх аудитор
Д.Бат-Ундраа нар тус тус хэрэгжүүлсэн.

Баянтэс сумын ЗДТГ-т 2021 оны санхүүгийн тайлан, төсвийн гүйцэтгэлийг
Үндэсний аудитын газарт 2022 оны 01 дугаар сарын 21-ны өдрийн 03/22 дугаар албан
бичгээр ирүүлсэн байна.

3.2 Байгууллага, түүний орчин ба дотоод хяналт

Баянтэс сумын ЗДТГазар нь Засаг даргын үйл ажиллагаанд мэргэжил, арга зүй,
зохион байгуулалтын туслалцаа үзүүлж,ажиллах нөхцөл бололцоогоор хангахын зэрэгцээ
цаг үеэ олсон,мэргэжлийн зөвлөлгөө,дэмжлэгээр шуурхай хангах замаар хууль тогтоомж,
бусад эрх зүйн хэм хэмжээний акт, Засаг даргын үйл ажиллагааны хөтөлбөрийг аймгийн
нутаг дэвсгэрт бүрэн дүүрэн хэрэгжүүлэх үндсэн чиг үүрэг бүхий ажлын алба юм.

Тайлант хугацаанд байгууллагын үйл ажиллагаа, санхүү, нягтлан бодох бүртгэлд
мөрддөг хууль тогтоомж болон бодлого чиглэлд өөрчлөлт ороогүй байна.

Байгууллагын удирдлагын хэрэгжүүлж байгаа дотоод хяналтуудаас төлөвлөлтийн
үе шатанд аудитад хамааралтай хяналтыг авч үзэж, гүйцэтгэх үе шатанд хяналтын сорил
гүйцэтгэсний үр дүнд дотоод хяналтын үйл ажиллагааны зохион байгуулалт, хэрэгжилт үр
нөлөөгүй байна.

Тус байгууллагын мөрдөж байгаа Нягтлан бодох бүртгэлийн бодлогын баримт бичиг
нь холбогдох хууль тогтоомж, нягтлан бодох бүртгэлийн стандартад нийцсэн, тус
байгууллагын үйл ажиллагааны онцлогт тохирсон байна.

Баянтэс сумын ЗДТГазар нь Дотоод аудитын нэгж байхгүй.

3.3 Санхүүгийн тайлагналын үзэл баримтлал

Санхүүгийн тайланг бүх материаллаг зүйлсийн хувьд холбогдох санхүүгийн
тайлагналын үзэл баримтлалын дагуу бэлтгэсэн эсэх талаар аудитор санал дүгнэлтээ
илэрхийлснээр санхүүгийн тайлангийн зорилтот хэрэглэгчдийн зүгээс үзүүлэх итгэл

үнэмшлийн хэмжээг нэмэгдүүлэхэд санхүүгийн тайлангийн аудитын зорилго оршино.
Өмнө Баянтэс сумын ЗДТГ нь 2021 оны санхүүгийн тайлан дахь ажил гүйлгээг аккруэл
сууриар хөтөлж, нийтлэг зорилготой, үнэн зөв толилуулгын үзэл баримтлалын дагуу
бэлтгэсэн хүлээн зөвшөөрөхүйц санхүүгийн тайлагналын үзэл баримтлал гэж үнэлсэн.

3.4 Материаллаг байдал
Гүйцэтгэлийн материаллаг байдлыг дахин тогтоож АДБОУС 2320 дагуу

тодорхойлсон бөгөөд материаллаг байдлын суурь үзүүлэлтийг нийт орлогоор сонгож,
материаллаг буруу илэрхийллийн эрсдэл 2,500.0 мянган төгрөг гэж үнэлэн материаллаг
байдлын түвшинг 70 хувиар тогтоов.

Гүйцэтгэлийн материаллаг байдлыг 2021 оны нийт орлогын 476,500 мянган
төгрөгөөс 1 хувиар буюу 4,700.0 мянган төгрөгөөр, гүйцэтгэлийн материаллаг байдлыг
шинэчлэн тогтоосон материаллаг байдлын 70 хувиар буюу 2,500.0 мянган төгрөгөөр
тогтоосон.

3.5 Санхүүгийн тайлангийн тодруулга
/мянган төгрөг/

Бараа материалын дансны 7,632.9 мянган төгрөгийн үлдэгдэлтэй байгаа нь эхэлж
авснаа эхэлж зарлагадах аргыг хэрэглээгүй бүртгэлээр тавих хяналт сул байна.

Тайлант оны эцэст 29,739.6 мянган төгрөгөөр үндсэн хөрөнгө нэмэгдсэн нь хандив
тусламжаар 5,700.0 мянган төгрөгийн машин тоног төхөөрөмж, багийн барилга шинээр
ашиглалтанд орж 19,750.0 мянган төгрөгөөр нэмэгдсэн байна.Төсвийн хөрөнгөөр багийн
барилга 40,000.0 мянган төгрөг, машин тоног төхөөрөмж 6,866.6 мянга, , тавилга эд
хогшил 12,226.1 мянган төгрөгөөр тус тус худалдан авч нийт үндсэн хөрөнгийн данс 84,5
сая төгрөгөөр өссөн байна.

Үндсэн хөрөнгө дансны үлдэгдэл 29,739.7 мянган төгрөгөөр өссөн нь үндсэн
хөрөнгийн орлого өссөнтэй холбоотой.

Засгийн газрын оролцоо дансны үлдэгдэл 29,739.7 мянган төгрөг болж өссөн нь
тайлант үеийн үр дүн өссөнтэй холбоотой байна.

3.6 Төсвийн төлөвлөлт, гүйцэтгэл, нэмэлт төсөв

Төсвийн тухай хуулийн 6 дугаар зүйлийн 6.1-д заасны дагуу төсвийг төлөвлөх,
хэрэгжүүлэх, тайлагнахад эрх бүхий байгууллага, төсвийн захирагч нь тус хуулийн 5
дугаар зүйлийн 5.1-д заасан төсвийн зарчмыг мөрдлөг болгож, хэрэгжүүлэх үүрэгтэй.

3.6.1 Төсвийн төлөвлөлт

Тус байгууллагын 2021 оны төсвийн төсөлд зардлыг санхүүжүүлэх эх үүсвэр болон
нийт зарлагыг 399,086.0 мянган төгрөгөөр тооцон төлөвлөж, дээд шатны төсвийн
захирагчид хүргүүлж батлуулсан байна.
3.6.2 Төсвийн гүйцэтгэл

Гүйцэтгэлээр орон нутгийн төсвөөс 399,086.2 мянган төгрөгийн санхүүжилт авч,
урсгал үйл ажиллагаанд 398,984.0 төгрөгийг зарцуулж, 102.2 мянган төгрөгийг улсын
төсөвт буцаан төвлөрүүлсэн байна.

Батлагдсан төсөв, гүйцэтгэл, түүний хэтрэлт, хэмнэлтийг орлого, зардлын зүйл тус
бүрээр харуулсан мэдээллийг энэ тайлангийн 2.5-д харуулав.
3.6.3 Нэмэлт төсөв

Төсвийн тухай хуулийн 47 дугаар зүйлийн 47.2-т “нэмэлт төсөв, түүнтэй
холбогдсон үйл ажиллагаа нь төсвийн нэгэн адил санхүүгийн болон төсвийн гүйцэтгэлийн
тайлангийн бүрэлдэхүүн хэсэг байна” гэж заасны дагуу байгууллага нэмэлт
санхүүжилтийн тайлан гаргах үүрэгтэй.

Нэмэлт санхүүжилтийн дансаар дээд шатны төсөв захирагчаас хуваарилсан төсөв
51,972.8 мянган төгрөгийн орлого бүрдүүлэн бусдаар гүйцэтгүүлсэн ажил, үйлчилгээний
төлбөр хураамжинд 11,972.79 мянга, хөрөнгийн зардалд 40,000.0 мянган төгрөгийг тус
тус зарцуулсан байна.

Нэмэлт төсвийн тайланг орлого, зардлын зүйл тус бүрээр энэ тайлангийн 2.6-д харуулав.

3.7 Асуудлыг онцолсон хэсэг ба бусад асуудлын хэсэг

Тодорхойлсон тодорхой бус байдал үүссэн, хэрэглэгчдэд хамааралтай санхүүгийн
тайланд толилуулаагүй, тодруулаагүй асуудалгүй болно.

3.8 Аудитын гол асуудал
Нягтлан бодогч нь худалдан авалт хийхдээ и баримтыг бүрэн бүрдүүлээгүй, эд

хариуцагч болон жолоочтой тооцоо бодож хэвшээгүй байна.

3.9 Санхүүгийн тайлангийн аудитаар шалгасан нийцлийн аудитын асуудал
Нийцлийн аудитыг санхүүгийн тайлангийн аудиттай хослуулан хийх тохиолдолд

аудитор аль стандартыг дагаж мөрдөхийг үнэлэх, нийцлийн асуудлын талаарх дүгнэлтийг
санхүүгийн тайлангийн аудитын санал дүгнэлтээс тусад нь салгах ёстой гэж заасны дагуу
тус байгууллагын 2021 оны Шилэн дансны хуулийн хэрэгжилтийг хяналаа.

3.9.1 ШИЛЭН ДАНСНЫ ТУХАЙ ХУУЛИЙН ХЭРЭГЖИЛТ

Шилэн дансны тухай хуулийн 6 дугаар зүйл, Засгийн газрын 2016 оны 29 дүгээр
тогтоолоор баталсан “Шилэн дансны цахим хуудсанд тавих мэдээллийн агуулга, нийтлэг
стандартыг тогтоох журам”-ын заалтыг хэрэгжүүлэх зорилгоор www.shilendans.gov.mn
цахим хуудсанд холбогдох мэдээллийг оруулсан байх үүрэгтэй.

Тайлант хугацаанд Шилэн дансны цахим хуудсанд оруулбал зохих 148
мэдээллээс 138 мэдээллийг хугацаандаа мэдээлсэн ба хугацаа хоцроосон мэдээлэл 4
мэдээлээгүй 6 мэдээлэл, хугацаа болоогүй 5 мэдээлэл байна.

3.9.2 Бусад хууль тогтоомжийн хүрээнд

Нийцсэн бөгөөд зохистой байх батламж мэдэгдлийн түвшинд хэрэгжүүлсэн горим, сорилд
үндэслэн шилэн дансанд байршуулсан мэдээлэл нь шилэн дансны тухай хууль
тогтоомжиийн холбогдох заалттай нийцсэн байна гэж дүгнэлээ.

3.10 Өмнөх зөвлөмжийн хэрэгжилт

Өмнөх оны санхүүгийн тайлангийн аудитаар өгсөн 2 зөвлөмж хүргүүлснийг
биелүүлсэн байна.

3.11 Дараагийн аудитаар анхаарах асуудал
Сангийн сайдын 2012 оны 12 дугаар сарын 21-ний өдрийн Дугаар 276 дугаар

тушаалын хавсралт “ Төсвийн байгууллагын мөнгөн кассын ажиллагааны журам”-ыг
мөрдөж ажиллах,

4. Аудитын илрүүлэлт

Аудитаар нийт 45,010.4 мянган төгрөгийн алдаа зөрчил илэрснээс, 12,120.0
мянган төгрөгийн алдааг залруулж, 15,968.1 мянган төгрөгийн алдаанд албан шаардлага,
15,265.8 мянган төгрөгийн алдаанд зөвлөмж, 1,656.5 мянган төгрөгийн алдаанд акт
хүргүүллээ.

4.1 Залруулсан алдаа
Шаардлагатай Үндсэн хөрөнгийг төсөвт багтаан худалдан авч, орлогот тусгах

Өмч хамгаалах байнгын зөвлөлийн гишүүдийн санал, төсөв захирагчийн ТУШААЛ зэргийг
худалдан авсан 12,120.0 мянган төгрөгийн үндсэн хөрөнгөнд гаргуулсан болно. Өглөг
авлагуудыг тооцооны үлдэгдэл маягтаар баталгаажуулсан.

4.2 Төлбөрийн акт:

 Илрүүлэлт: Ажилтан албан хаагчдад олгох урамшуулалын тушаалаар олгох
нэмэгдлийг Цалингийн зөрүү гэж төөрөгдүүлэх маягаар 18 хүнд 40 хувиар тооцон
олгосон бөгөөд тушаалд 16 хүнд 25 хувиар урамшуулал тооцон олгох хавсралт
оруулсан 1,656.5 мянган төгрөгийн зөрчилд акт хүргүүлсэн болно.

 Зөвлөмж: Сангийн сайдын 2012 оны 12 дугаар сарын 21-ний өдрийн Дугаар 276
дугаар тушаалын хавсралт “ Төсвийн байгууллагын мөнгөн кассын ажиллагааны
журам”-ыг мөрдөж ажиллах,Төсвийн тухай хуулийн 16 дугаар зүйлийн 16.5.1-д
“Төсвийн байгууллагын өдөр тутмын үйл ажиллагааг удирдах”, 16 дугаар зүйлийн
16.5.4-д “Төсвийн байгууллагын үйл ажиллагааны үр дүнг дээшлүүлэх”, Нягтлан
бодох бүртгэлийн тухай хуулийн 5 дугаар зүйлийн 5.1.3-т "Жинхэнэ хэрэгжилтийн"
гэсэн заалтуудыг мөрдөн ажиллах

4.3 Албан шаардлага: Нярав Дулмаагийн хувийн 5496088789 тоот Хаан банкны дансруу
10,204.2 мянган төгрөгийг шилжүүлснийг бэлнээр авч зарцуулсан боловч бэлэн мөнгөний
зарцуулалтын тайлан хийгээгүй , анхан шатны баримтын бүрдэл дутуу, хувь хүнд олгосон
бэлэн мөнгөний и баримт болон татвар суутгалгүй шууд зарцуулсан 10,204.2 мянган
төгрөгт мөн Жолоочын замын хуудасыг дугаарлаж нэгтгэж тээвэр шатахууны тооцоо
бодсон тайлан байхгүй 5,763.9 мянган төгрөгт тус тус албан шаардлага хүргүүлж байгаа
болно.

 Илрүүлэлт: 21,029.7 мянган төгрөгийн шатахууны тооцооны хуудсыг жолооч
бичээгүй, эрх бүхий ажилтнууд хянаж баталгаажуулаагүй; Бараа материалын
тооллого хийж тооцоо бодоогүй.

 Зөвлөмж:: Нягтлан бодох бүртгэлийн анхан шатны баримт, холбогдох бусад баримт
бичиг, мэдээ, мэдээллийг тогтоосон хугацаанд шаардан гаргуулах;

 Эд хариуцагч болон жолоочийн тооцоог хянах ажлыг сайжруулах, зардлыг
бүртгэхдээ бараа материалын дансаар дамжуулах, эд хариуцагчаар хөрөнгийг
бэлтгүүлэн, бараа материалын тайланг хугацаанд нь гаргуулан, тооцоо бодож хэвших

4.4 Зөвлөмж

Аудитаар илэрсэн 15,265.8 мянган төгрөгийн алдаа, зөрчилд 2 зөвлөмж өгч,
менежментийн захидалд тусгалаа.

Цаашид анхаарвал зохих асуудлыг тэргүүлэх ач холбогдлын дарааллаар эрэмбэлэн
харуулав. Үүнд:

1. Тооцоо бодсон актгүй:
 Илрүүлэлт: Тооллогын бүртгэл тушаалгүй, гарын үсэггүй, тооцоо бодсон актгүй,

Үндсэн хөрөнгийн тооллогын бүртгэл дутуу, 7,632.9 мянган төгрөгийн бараа
материалын тооллого байхгүй байна.

 Өгсөн зөвлөмж: Эд хариуцагч болон жолоочийн тооцоог хянах ажлыг сайжруулах,
зардлыг бүртгэхдээ бараа материалын дансаар дамжуулах, эд хариуцагчаар
хөрөнгийг бэлтгүүлэн, бараа материалын тайланг хугацаанд нь гаргуулан, тооцоо
бодож хэвших

2. Бараа материалын дансны үлдэгдэл хөдөлгөөнд ороогүй.
 Илрүүлэлт: 2020 оны 7,632.9 мянган төгрөгийн бараа материалын үлдэгдэл 2021

онд хөдөлгөөнд ороогүй байгаа нь бүртгэлээр тавих хяналт энэ байгууллагад байхгүй
байна.

 Өгсөн зөвлөмж: Төсвийн тухай хуулийн 16 дугаар зүйлийн 16.5.1-д “Төсвийн
байгууллагын өдөр тутмын үйл ажиллагааг удирдах”, 16 дугаар зүйлийн 16.5.4-д
“Төсвийн байгууллагын үйл ажиллагааны үр дүнг дээшлүүлэх”, Нягтлан бодох
бүртгэлийн тухай хуулийн 5 дугаар зүйлийн 5.1.3-т "Жинхэнэ хэрэгжилтийн" гэсэн
заалтуудыг мөрдөн ажиллах

Дээрх зөвлөмжийн биелэлтийг Завхан аймаг дахь Төрийн аудитын газарт 2022 оны 06
дүгээр сарын 30-ны өдрийн дотор ирүүлнэ үү.

Аудитын явцад бидэнтэй хамтран ажилласан холбогдох ажилтнуудад талархал
илэрхийлье.

3. Аудитаар илэрсэн алдаа, зөрчлийн нэгтгэл

